
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ভানুসিংহের পত্রাবলী
৮৭


দিয়ে হারানো চটিজুতো খুঁজিয়ে নিয়ে—তা’রপরে কিনা কান্না! একেই না বলে লঙ্কাকাণ্ডের পরেও আবার উত্তরকাণ্ড! তুমি লিখেচো, আমিও যদি তোমাদের গাড়ির মধ্যে থাক তুম আর হাত, পা, মাথা, বুদ্ধি-সুদ্ধি সমস্ত একেবারে উল্টে-পাল্টে যেতো তা হ’লে তোমাদের মতোই বাবারে ম’র লুমরে ক’রে চীৎকার ক’র তুম। এ কথা আমি কিছুতেই স্বীকার ক’র বো না—নিশ্চয়ই পা দুটো উপরে আর মাথাটা নীচে ক’রে আমি তানানানা শব্দে কানাড়া রাগিণীতে গান ধ’র তুম।




হায়রে হায়, সারে গামা পাধা নিসা! 

(আমার) গাড়ির হ’লো উল্টো মতি, 
কোথায় হবে আমার গতি—
খুঁজে আমি না পাই দিশা! 
সারে গামা পাধা নিসা!






 যখন কাশীতে যাবো, আমার গাড়িটা উল্টে দিয়ে বরঞ্চ পরীক্ষা ক’রে দেখো। ইস্কুলে গিয়ে কাঁদ বো না, তোমার মাথার সাম নে দাঁড়িয়ে হাত-পা নেড়ে তান লাগিয়ে দেবো—






যদিও আঘাত গায়ে লাগেনি
তবুও করুণ সুরে,

